
Herri Lan Departamentuak hitzaldi-mahai-inguru bat antolatu du etorkizuneko AHT geltokiaren hirigintza planari buruz 
Ekitaldia Planaren proiektu-egilearen eskutik garatuko da, Miguel Ángel Alonso, eta gaur antolatuko da, osteguna, irailak 13, Gotorlekuko Armen Aretoan  
Osteguna, 2007ko irailaren 13a. Nafarroako Gobernuaren Herri Lan, Garraio eta Komunikazio Departamentuak jendearentzat zabalik izango den hitzaldi-mahai-inguru bata antolatu du, Santiagorako Bideko Parkearen Udalez Gaineko Eragineko Sektore Planari (UGESP) buruz. Plan horrek Abiadura Handiko Trenaren etorkizuneko geltokia eta bere hiri ingurua, eta egungo trenbide geltokiak okupatzen duen gunearen berrantolaketa hartzen ditu barne (Iruñeko San Jorge auzoa), etxebizitzak eraikitzeko helburuarekin.  
Hitzaldia Miguel Ángel Alonso jaunaren eskutik garatuko da, Planaren proiektua egiten duen arkitektoa, eta hura gaur bertan izango da, osteguna, irailak 13, 19:00etan, Iruñeko Gotorlekuko Armen Aretoan, aste honetan zehar, leku berberean zabalik egon den Planaren planoen eta maketen erakusketari amaiera jartzeko. Hitzaldia  mahai-inguru batekin osatuko da, bertaratuen artean sor daitezkeen iradokizunak eta zalantzak erantzuteko. Jardunaldi hori eta aurretik garatutako erakusketa Nafarroako Gobernuaren ekimen bati dagokie, Foru Komunitaterako lehen mailako garrantzi estrategikoko hirigintza proiektu bati buruzko informazioa eskaintzeko.

Santiagorako Bidearen Bizitoki Parkea 2,4 milioi metro karratu okupatzen dituen proiektu bat da. Bere urbanizazio kostua 347,5 milioi eurokoa izan da, eta Iruñeko, Barañain, Zizur Nagusiko eta Zizur Zendeako hiri antolamenduari eragiten dio.
Proiektu honen jatorria 2003ko apirilean dago. Orduan, Herri Lan Departamentuak ideien lehiaketa baterako deialdia egin zuen, Iruñeko Abiadura Handiko Trenaren geltoki berriko hirigintza diseinua egiteko. Horrek hiru jarduera-esparru ditu: lehenengoa etorkizuneko tren geltokia eraikiko den guneari eta bere inguruari dagokio; bigarrena trenbideko egungo geltokia desagertuz ondoren emaitzazko lurzoruei dagokie eta, hirugarrena, desagertuko den egungo trenbideko trazaduraren lurzoruei. 
2004ko martxoan, Nafarroako Gobernuak eta proiektuak eragindako tokiko erakundeek lankidetza protokolo bat sinatu zuten Sustapen Ministerioarekin eta RENVE konpainiarekin, Plan honen hirigintza garapena gauzatzeko, eta protokolo horretan ezarritakoaren arabera, irailean ideien lehiaketa irabazi zuen arkitektoen taldea kontratatu zen, Miguel Ángel Alonso y Asociados, hirigintza dokumentu egokiak idazteko. Horiek, lehenengo eta bigarren esparruak hartu behar zituen barne, hau da, AHT geltokiaren eraikuntzari eta bere inguruari eta egungo trenbide geltokia kentzen denean emaitzazko gunearen aprobetxamenduari dagozkienak, izan ere, hirugarren esparrua, egungo trenbideko trazaduraren bideen lurzoruei dagokie eta horiek ondoren garatuko dira. 
UGESP-ren datu garrantzitsuak
1. Esparruko hirigintza antolamenduak honako hau hartzen du barne: AHT geltoki berria eta trenbide linea honen trazadura, eta inguruan bizitoki eta hirugarren mailako eta ekonomia jarduerako zonalde baten garapena. Horretarako, "Inquinasa" lekuz aldatu beharko litzateke eta existitzen diren bide komunikazio ezei hirigintza erantzuna eman beharko litzaieke, batez ere Barañain Mendebaldeko Rondarekin (A-15) eta Arostegi Etorbidea /  Bideko Autobia (A-12).  
2. esparruan honako hau planteatzen da: bizitoki zonalde bat garatzea orain trenbideko geltokiak okupatzen duen gunean, eta horrek jarraipen urbanoa eta espaziala emango die orain arte tren bideek fisikoki banatzen zituzten zonaldeei. 
Lehen esparruak okupatutako azalera 2.096.308 metro karratu dira, eta bigarrenak, berriz,  287.517 metro. Guztira,  2.383.825 metro karratu dira.
1. Esparruan, 7.005 etxebizitza proiektatu dira, eta 2. Esparruan, berriz,   1.125. Etxebizitza guztietatik, erdia (4.065) etxebizitza askeak dira, eta beste %50 babes ofizialeko araubideren baten barruan dago. Etxebizitzek okupatutako gune guztiak 934.952 m² ditu, etxebizitza askearen eta babestuaren artean erdibana banatuta, eta  805.576 m²-etan banatuta, 1. esparruan eta 1 y 129.379 m²-etan, 2. esparruan.  
Hauek dira gunearen banaketa eta jarduera bereziak: AHT geltoki berriak 145.452 m² okupatuko ditu, eta area hori ikerketa bioteknologikoko establezimenduetara dedikatuko da, 62.000 m² eta horniketa bioteknologikoa, 115.217 m² ; lurzoruaren erreserba herrietako intereseko azpiegituretarako, 77.595 m².; bizitoki eta ostalaritza erabilerarako lurzorua, 32.575 m²; ekonomia jarduerarako lurzorua, 22.230 m², dendak, 88.775 m², eta bulegoak,  56.682 m². 
Urbanizazioaren kostua 180.768.000 euro dira; kalte-ordainak 153.340.000 eurotan kalkulatu dira, eta kudeaketa gastuak, berriz, 13.364.320 eurotan. Guztira: 347.472.320 euro. 

Planak eragindako mugarteen egungo mugak aldatzearen proposamena eta dagokion justifikazioa hartzen ditu barne. Hala ere, horrelakoetan, hirigintza partzuergoa izango da Plana kudeatzeko, aztertzeko eta nahitaezko aldaketak egiteko dagokion izapidetzea proposatzeko eratuko dena, indarreko legeen arabera.

